	ՏԵՂԵԿԱՆՔ
«Հայաստանի Հանրապետության  Տավուշի մարզի Դիլիջանի համայնքի վարչական տարածքում գտնվող, պետական սեփականություն համարվող անշարժ գույքի մասնավորեցումից ստացված միջոցների տնօրինման ծրագրին հավանություն տալու մասին» ՀՀ կառավարության որոշման նախագծի ընդունման հիմնավորման
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2014 թվականի  հունվարի 23-ի N 116-Ա որոշման համաձայն՝ ՀՀ Տավուշի մարզի Դիլիջանի Սայաթ-Նովայի 7 հասցեում գտնվող «Դիլիջանի բժշկական կենտրոն» փակ բաժնետիրական ընկերության 2947.7 քառ. մետր ընդհանուր մակերեսով պետական սեփականություն համարվող անշարժ գույքի օտարման հետևանքով Դիլիջանի քաղաքային համայնքի ֆոնդային բյուջե մուտքագրվել է 3,466.0 հազ. դրամ: Համաձայն ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգի՝ Դիլիջանի համայնքի ավագանին քննարկել և հավանություն է տվել համայնքի ղեկավարի ներկայացրած «Դիլիջան քաղաքի №6 մանկապարտեզի աստիճանների նորոգում և տարածքի բարեկարգում» ծրագրին: Ծրագիրը հավանության է արժանացել նաև ՀՀ Տավուշի մարզպետի կողմից, և սահմանված կարգով ներկայացվել ՀՀ տարածքային կառավարման և արտակարգ իրավիճակների նախարարություն:
2. Առաջարկվող կարգավորման բնույթը
ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգին համապատասխան՝ մշակվել է պետական սեփականություն համարվող անշարժ գույքի մասնավորեցումից ստացված միջոցների տնօրինման ծրագրին հավանություն տալու մասին» ՀՀ կառավարության որոշման համապատասխան նախագիծ:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
ՀՀ տարածքային կառավարման և արտակարգ իրավիճակների նախարարություն և ՀՀ Տավուշի մարզպետարան

4. Ակնկալվող արդյունքը
          Ծրագրի իրականացման արդյունքում Դիլիջան համայնքը կունենա հիմնանորոգված մանկապարտեզ, ինչը կապահովի երեխաների հաճախելիության մեծացում, կբացվի նոր խումբ, լավագույն պայմաններ կստեղծվեն մանուկների գեղագիտական մակարդակի բարձրացման,առողջության ամրապնդման, ինչպես նաև մանկապարտեզը սպասարկող անձնակազմի աշխատանքային պայմանների բարելավման համար։ Կստեղծվեն հիմնական և ժամանակավոր աշխատատեղեր։

	








